
Reglur Afreks- og styrktarsjóðs 
Dalvíkurbyggðar 

  
 

1. gr. 
Sjóðurinn heitir Afreks- og styrktarsjóður Dalvíkurbyggðar. 

 
2. gr. 

Markmið sjóðsins eru: 
 

a) Að styðja við og veita viðurkenningu fyrir góðan árangur og öflugt íþrótta-, félags- 
og æskulýðsstarf í sveitarfélaginu. 

 
b) Að styrkja og veita viðurkenningar til  einstakra afreksmanna á sviði íþrótta, sem eiga 

lögheimili í Dalvíkurbyggð og hafa náð 14. aldursári. 
 

c) Veita árlega viðurkenningu íþróttamanni Dalvíkurbyggðar að fengnum tilnefningum 
íþróttafélaga í Dalvíkurbyggð (skv. sérákvæðum). (Liður 06-80-). 
 

 
3. gr. 

Tekjur sjóðsins eru árlegt framlag úr aðalsjóði Dalvíkurbyggðar skv. fjárhagsáætlun 
sveitarfélagsins  
 
 

4. gr. 
Íþrótta- og æskulýðsráð Dalvíkurbyggðar er stjórn sjóðsins.  Ráðið auglýsir eftir umsóknum 
einu sinni á ári og skal það gert fyrir 7. nóvember, vegna þess árs, janúar til desember. Ráðið 
tekur umsóknir til umfjöllunar á fyrsta fundi Íþrótta- og æskulýðsráðs eftir að 
umsóknarfresti er lokið. Umsóknarfrestur er ávallt til síðasta fimmtudags í nóvember ár 
hvert.  Styrkumsóknir skulu berast sjóðsstjórn skriflega á þar til gerðum eyðublöðum. 
Tilnefna þarf tengilið viðkomandi íþróttafélags sem getur staðfest árangur umsækjanda.  
Stuðningur og viðurkenningar til félaga og hópa skv. 2. gr. a) fellur ekki hér undir. 
Íþrótta- og æskulýðsráð úthlutar úr sjóðnum á hátíðarfundi íþrótta- og æskulýðsráðs. 
 

5. gr. 
Styrkupphæðir úr sjóðnum miðast við fjármagnsgetu sjóðsins hverju sinni.   

Ákvæði um umsóknir 
 

• Styrkumsóknir skulu berast sjóðsstjórn rafrænt á þar til gerðu rafrænu eyðublaði. 
Eyðublöð má finna á Mín Dalvíkurbyggð https://min.dalvikurbyggd.is  
Mikilvægt er að umsókn sé skýr. Íþrótta- og æskulýðsráð getur vísað frá þeim umsóknum 
sem ekki eru fullnægjandi. 

 

Viðmið Afreks- og styrktarsjóðs 
Dalvíkurbyggðar vegna stigagjafar 

   
Raða skal umsækjendum í þrjá megin flokka og skulu eftirtaldir þættir hafðir til hliðsjónar 
við úthlutun á styrkjum úr afreks- og styrktarsjóði. 
 

1. Um framúrskarandi íþróttafólk er um að ræða þegar einstaklingur skipar sér með 
árangri sínum í fremstu röð á landsvísu. 
 

2. Afreksfólk eru þeir einstaklingar/flokkar sem standast afreksviðmið í viðkomandi 
íþróttagrein sem skilgreind eru af viðkomandi sérsambandi. 

o Telja skal sérstaklega til framdráttar ef viðkomandi afreksfólk hefur unnið 
titla á opinberum stórmótum á vegum sérsambanda innanlands, svo sem 
Íslandsmeistaratitils. 

o Telja skal sérstaklega til framdráttar ef viðkomandi afreksfólk hefur keppt 
fyrir hönd landsliðs í sinni íþrótt í opinberri keppni. 

o Telja skal sérstaklega til framdráttar ef viðkomandi afreksfólk hefur keppt á 
opinberum stórmótum á vegum viðurkenndra sérsambanda í sinni íþrótt, svo 
sem evrópu- eða heimsmeistaramótum í sinni íþrótt. 
 

3. Afreksefni teljast þeir einstaklingar/flokkar sem ekki hafa náð jafn langt en taldir 
eru með markvissri þjálfun geta skipað sér á bekk með þeim afreksfólki skv. 
viðmiðum viðkomandi sérsambands. 

o Telja skal sérstaklega til framdráttar ef viðkomandi afreksefni hefur æft eða 
keppt með yngri landsliði á vegum viðkomandi sérsambands.  

o Telja skal sérstaklega til framdráttar ef viðkomandi afreksefni hefur unnið til 
verðlauna á Íslandsmótum sínum aldursflokki. 

 
Samþykkt í Íþrótta- og æskulýðsráði 3.febrúar 2026 

